
ത്തിൽ വന്നു. അവന്റെ ശേഷം വാണ വെറിയനായ രണ്ടാം സെലിം സു
ല്ത്താന്നു മെഹെമെദ് സൊകൊല്ലി എന്ന പ്രാപ്തിയുള്ള ഒസ്സീർ ഉണ്ടായിരു
ന്നു. ആയവൻ സുല്ത്താനോടു: ചിറ്റാസ്യ, സൂറിയ, മിസ്ര എന്നീ നാടുകളെ
 ഉരത്ത കൈകൊണ്ടു ഭരിപ്പാൻ മനസ്സുണ്ടെങ്കിൽ കുപ്രദ്വീപു അത്യാവശ്യം
 എന്നു തിരുവുള്ളത്തിൽ ഏറേണം എന്നു ചൊല്ലി 1570 വൻപടയെ കുപ്ര
യുടെ നേരെ നടത്തി കരയെയും സമഭൂമിയേയും വേഗം കൈയിലാക്കി
 എങ്കിലും കരുത്തനായ മൎക്കൊ അന്തോനിയോ ബ്രഗദീനോ എന്നവൻ ഉറ
പ്പുള്ള ഫമഗുസ്ത കോട്ടയിൽ പുലിക്കൊത്ത ധാൎഷ്ട്രത്തോടു പതിനൊന്നു
 മാസത്തോളം തുൎക്കരോടു എതിൎത്തു നിന്നു 1). ഇതിന്നിടേ തുൎക്കർ തോല്ക്കു
ന്തോറും 1571ആമതിൽ കിട്ടിയ കുടിയാന്മാരെ വേകുരത്തോടു 2) കൂടെ അ
റുത്തുകളയും. ഒടുവിൽ വിശപ്പിനാൽ കോട്ടനായകൻ ശത്രുവോടു കരാറു
 ചെയ്തു കോട്ടവാതിൽ തുറന്നപ്പോൾ സേനാപതി തന്റെ വാഗ്ദത്തത്തി
ന്നു ഭേദം വരുത്തി പടയാളികളെ വാളിന്നിരയാക്കി ബ്രഗദീനൊ എന്ന
 ധീരന്റെ തോൽ ഊരിച്ചു അതിൽ വൈക്കോൽ തുറ്റു നിറെച്ചു ആഴിവാഴു
ന്നോരുടെ കപ്പലിൻ നടുപായ്മരത്തിൻ പനുമാന്റെ മേൽ 3) വെറ്റിക്കുറി 4)
യായി തൂക്കിക്കളഞ്ഞു. ദൊം ജുവാൻ ദൌസ്ത്രിയ 5) എന്നവൻ ലെപന്തൊ
വിൽ തുൎക്കരെ ജയിച്ചിട്ടും ദ്വീപു കൈവശപ്പെടുത്തുവാൻ തുനിയായ്കയാൽ
 വെനേത്യ മന്ത്രി ഒസ്സീരിനോടു ൟ രാജ്യത്തെ കുറിച്ചു പ്രശംസിച്ചപ്പോൾ
 ആയവൻ അവനോടു: നിങ്ങൾ ഞങ്ങളുടെ താടിയെ ചിരെച്ചു ഞങ്ങ
ളോ നിങ്ങളുടെ ഒരു കൈയെ വെട്ടിക്കളഞ്ഞു എന്നു സൊകൊല്ലി ചിരി
ച്ചുംകൊണ്ടു പറഞ്ഞു. തുൎക്കരുടെ കയ്യിൽ മുത്തുപോലത്ത ൟ ദ്വീപു
 അകപ്പെട്ടശേഷം നഗരങ്ങളും തുറമുഖകെട്ടുകളും നിരത്തുകളും ഇടിഞ്ഞു
 തുടങ്ങി. കൈവിട്ട 6) ൟ സ്ഥിതിയാൽ ആ ദ്വീപിന്റെ കാൎയ്യം അമാ
ന്തമായി എന്നു പറയേണം. പതിനാറാം നൂറ്റാണ്ടു തൊട്ടു ക്രിസ്ത്യാന
രായ യവനർ പിന്നേയും തെഴുക്കുവാനും ചുരുങ്ങിക്കൊണ്ടിരിക്കുന്ന തുൎക്ക
രുടെ ഇടയിൽ കടപ്പാനും തുടങ്ങി 1833 മിസ്രയിലേ ഖേദിവായ മെഹെ
മെദ് ആലി കുപ്രദ്വീപിനെ പിടിച്ചശേഷം റൂമിസുല്ത്താൻ അതിന്റെ
 ആധിപത്യം അങ്ങോട്ടു ഏല്പിച്ചു എങ്കിലും 1840 തൊട്ടു പദിഷാ തന്നെ
 ആ ദ്വീപിനെ ഭരിച്ചു വരികയും ചെയ്തു.

എന്നാലും ദ്വീപുകാൎക്കു സൌഖ്യം വരായ്കയാൽ അവർ റൂമിസുല്ത്താ
നോടു ദ്രോഹിച്ചു എങ്കിലും ഭയങ്കരമായ പ്രതിക്രിയ അനുഭവിക്കേണ്ടി
 വന്നു. പഫോവിലും ചുറ്റുവട്ടത്തിലും 25,000ത്തോളം യവനരെ തുൎക്കർ
 കുല ചെയ്തു പുറമേ എഴുപത്തുനാലു ഊരുഗ്രാമങ്ങളിലുള്ള ഏകദേശം

1) Marco Antonio Bragadino, Famagusta. 2) rage. 3) mainyard. 4) To stuff; trophy.
 5) Don Juan D' Austria, 6) neglect.

